
MAHALLA   INSTITUTINING   IQTISODIY INTEGRATSIYA JARAYONLARIDAGI 

STRATEGIK AHAMIYATI 

 

СТРАТЕГИЧЕСКОЕ ЗНАЧЕНИЕ ИНСТИТУТА МАХАЛЛЫ В ПРОЦЕССАХ 

ЭКОНОМИЧЕСКОЙ ИНТЕГРАЦИИ. 

 

STRATEGIC IMPORTANCE OF THE MAHALLA INSTITUTE IN ECONOMIC 

INTEGRATION PROCESSES 

 

Toshtemirova Zilola Madaminjonovna 

Andijon viloyati, University of Economics and Pedagogy” NOTM, 

“Iqtisodiyot” kafedrasi katta oʻqituvchisi 

 

Annotatsiya 

Mazkur maqolada mahalla institutining iqtisodiy integratsiya jarayonlaridagi strategik 

ahamiyati institutsional iqtisodiyot, ijtimoiy kapital nazariyasi hamda zamonaviy lokal boshqaruv 

yondashuvlari asosida tadqiq etilgan. Tadqiqotda mahalla davlat, bozor va jamiyat o‘rtasidagi o‘zaro 

aloqalarni muvofiqlashtiruvchi gibrid institut sifatida baholangan. Mahalla tizimining resurslarni 

manzilli taqsimlash, tadbirkorlikni rivojlantirish, bandlikni ta’minlash, kambag‘allikni qisqartirish va 

hududiy rivojlanishni rag‘batlantirishdagi o‘rni ilmiy jihatdan asoslab berilgan. Shuningdek, mahalla 

institutining iqtisodiy integratsiyadagi strategik roli xalqaro ilmiy yondashuvlar bilan qiyosiy tahlil 

asosida yoritilgan. Tadqiqot natijalari mahallaning inklyuziv iqtisodiy oʻsish va ijtimoiy barqarorlikni 

taʼminlashdagi institutsional salohiyati yuqori ekanligini koʻrsatadi. 

Kalit soʻzlar: mahalla, iqtisodiy integratsiya, institutsional iqtisodiyot, ijtimoiy kapital, lokal 

boshqaruv, inklyuziv iqtisodiy oʻsish, hududiy rivojlanish, tadbirkorlik 

                                                    

 В данной статье стратегическое значение института махалли в процессах 

экономической интеграции исследовано на основе теории институциональной экономики, 

концепции социального капитала и современных подходов к локальному управлению. В 

исследовании махалля рассматривается как гибридный институт, координирующий 

взаимодействие между государством, рынком и обществом. 

Научно обоснована роль системы махалли в адресном распределении ресурсов, развитии 

предпринимательства, обеспечении занятости, сокращении бедности и стимулировании 

территориального развития. 

Кроме того, стратегическая роль института махалли в экономической интеграции 

раскрыта на основе сравнительного анализа с международными научными подходами. 

Результаты исследования показывают, что институциональный потенциал махалли в 

обеспечении инклюзивного экономического роста и социальной стабильности является 

высоким. 

Ключевые слова: махалля, экономическая интеграция, институциональная экономика, 

социальный капитал, локальное управление, инклюзивный экономический рост, 

территориальное развитие, предпринимательство. 

 

This article examines the strategic importance of the mahalla institution in the processes of 

economic integration based on the theory of institutional economics, the concept of social capital, 

and modern approaches to local governance. The study considers the mahalla as a hybrid institution 

that coordinates interactions between the state, the market, and society. 

The role of the mahalla system in the targeted allocation of resources, development of 

entrepreneurship, promotion of employment, reduction of poverty, and stimulation of regional 

development is scientifically substantiated. 

In addition, the strategic role of the mahalla institution in economic integration is revealed 

through a comparative analysis with international scientific approaches. The research findings 

indicate that the institutional potential of the mahalla in ensuring inclusive economic growth and 

social stability is high. 

Keywords: mahalla institution, economic integration, institutional economics, social capital, 

local governance, inclusive economic growth, regional development, entrepreneurship.  

 

Hozirgi globallashuv va iqtisodiy transformatsiya sharoitida iqtisodiy integratsiya jarayonlari 

nafaqat makroiqtisodiy darajada, balki mahalliy boshqaruv institutlari doirasida ham muhim ilmiy va 

amaliy ahamiyat kasb etmoqda. Iqtisodiy integratsiya davlat, bozor va jamiyat institutlari oʻrtasidagi 

oʻzaro aloqalar, manfaatlar va resurslar uygʻunligini ifoda etuvchi murakkab tizim sifatida namoyon 

boʻladi. Shu nuqtai nazardan, Oʻzbekiston sharoitida mahalla instituti iqtisodiy integratsiyaning 

mahalliy darajadagi samarali mexanizmlaridan biri hisoblanadi[1]. Mahalla instituti tarixan 

shakllangan ijtimoiy birlik boʻlishi bilan birga, zamonaviy bosqichda davlat siyosatini joylarda 

amalga oshirish, ijtimoiy himoya choralarini manzilli yetkazish, aholi bandligini taʼminlash va 

tadbirkorlikni ragʻbatlantirishda muhim institutsional vosita sifatida faoliyat yuritmoqda. Bu jihat 

mahalla tizimini oddiy hududiy yoki maʼmuriy birlik sifatida emas, balki koʻp funksiyali ijtimoiy-

iqtisodiy institut sifatida baholash zaruratini yuzaga keltiradi [2]. Institutsional iqtisodiyot 

nazariyasiga koʻra, iqtisodiy rivojlanish samaradorligi koʻp jihatdan rasmiy va norasmiy 

institutlarning uygʻun faoliyatiga bogʻliq. Amerikalik mashhur iqtisodchi olim D. North institutlarni 

iqtisodiy jarayonlarni tartibga soluvchi “oʻyin qoidalari” sifatida talqin qiladi [3]. Mazkur 

yondashuvdan kelib chiqib, mahalla instituti rasmiy boshqaruv mexanizmlari bilan norasmiy ijtimoiy 

kapital, ishonch va hamkorlik tamoyillarini birlashtiruvchi gibrid tuzilma sifatida namoyon boʻladi 

[4;5].Aynan shu xususiyat mahallaning iqtisodiy integratsiya jarayonlaridagi strategik ahamiyatini 

belgilaydi.  Mavzuning dolzarbligi shundaki, zamonaviy islohotlar sharoitida mahalla institutining 

iqtisodiy funksiyalari sezilarli darajada kengayib bormoqda [6]. Aholining ehtiyojmand qatlamlarini 

aniqlash, ularni iqtisodiy faollikka jalb etish, oilaviy tadbirkorlikni qoʻllab-quvvatlash, hududiy 

muammolarni tezkor aniqlash va manzilli hal etish kabi vazifalar aynan mahalla darajasida amalga 

oshirilmoqda. Bu esa mahallani iqtisodiy integratsiya jarayonining strategik subyekti sifatida chuqur 

tadqiq etishni talab qiladi.Mazkur maqolaning maqsadi mahalla institutining iqtisodiy integratsiya 

jarayonlaridagi strategik ahamiyatini institutsional, iqtisodiy va ijtimoiy yondashuvlar asosida tahlil 

qilish hamda uning samaradorligini oshirishga doir ilmiy xulosalar va takliflar ishlab chiqishdan 

iborat. 

Tadqiqotda institutsional, tizimli va qiyosiy yondashuvlardan foydalanildi[7].Xususan, 

institutsional tahlil usuli mahalla institutining rasmiy va norasmiy funksiyalarini aniqlashga xizmat 

qildi. Tizimli yondashuv orqali mahallaning davlat, bozor va jamiyat oʻrtasidagi aloqalarni 

muvofiqlashtirishdagi oʻrni yaxlit holda oʻrganildi. Qiyosiy tahlil asosida mahalla modeli xalqaro 

lokal boshqaruv institutlari bilan taqqoslandi [8;9]. Shuningdek, ilmiy adabiyotlar, nazariy manbalar 

va mavzuga oid tahliliy qarashlar kontent tahlili yordamida umumlashtirildi. Tadqiqotning nazariy-

metodologik asosini institutsional iqtisodiyot, ijtimoiy kapital nazariyasi, participatory governance 

va inklyuziv iqtisodiy oʻsish konsepsiyalari tashkil etdi [10;11;12]. 

Tadqiqot natijalari shuni koʻrsatadiki, mahalla instituti zamonaviy transformatsiya sharoitida 

iqtisodiy integratsiya jarayonlarining muhim institutsional boʻgʻini sifatida shakllanmoqda[13].  

U nafaqat ijtimoiy boshqaruv subyekti, balki hududiy iqtisodiy rivojlanishni ragʻbatlantiruvchi, 

resurslarni safarbar etuvchi va turli darajadagi subyektlar (davlat – biznes – jamiyat) oʻrtasida 

samarali aloqalarni taʼminlovchi koʻp funksiyali tizim sifatida namoyon boʻlmoqda. Olingan ilmiy 

natijalar asosida mahalla institutining iqtisodiy integratsiyadagi roli quyidagi asosiy tizimli 

yoʻnalishlarda namoyon boʻlishi aniqlandi:  

- Gibrid institutsional tabiati – mahalla davlat boshqaruvi va fuqarolik jamiyati institutlari 

oʻrtasidagi oraliq boʻgʻin sifatida faoliyat yuritib, markazlashgan va desentralizatsiyalashgan 

boshqaruv mexanizmlarini uygʻunlashtiradi. Bu esa qaror qabul qilish jarayonida moslashuvchanlik 

va samaradorlikni oshiradi.  

-Ijtimoiy kapitalni shakllantirishdagi roli – mahalla doirasida ishonch, hamkorlik va oʻzaro 

yordam munosabatlari shakllanib, iqtisodiy faoliyat uchun zarur boʻlgan ijtimoiy muhit yaratiladi. Bu 

holat kichik biznes va oilaviy tadbirkorlik rivojiga ijobiy taʼsir koʻrsatadi.  

-Bandlik va tadbirkorlikni rivojlantirish mexanizmlari – mahalla “temir daftar”, “ayollar 

daftari”, “yoshlar daftari” kabi instrumentlar orqali aholi bandligini taʼminlash, ularni tadbirkorlikka 

jalb etish va moliyaviy resurslarga kirishini kengaytirishda muhim vositaga aylanmoqda [14]. 

-Hududiy rivojlanishdagi funksional ahamiyati – mahalla mahalliy iqtisodiy muammolarni 

aniqlash, ularni manzilli hal etish va hududiy dasturlarni amalga oshirishda operativ boshqaruv 

darajasi sifatida ishtirok etadi.  Shuningdek, tadqiqot davomida aniqlanishicha, mahalla institutining 

iqtisodiy integratsiyadagi samaradorligi quyidagi omillar bilan bevosita bogʻliq: raqamlashtirish 

darajasi, boshqaruv kompetensiyalari, moliyaviy mustaqillik darajasi va idoralararo integratsiya 

mexanizmlarining rivojlanganligidir.Ayniqsa, “raqamli mahalla” konsepsiyasini joriy etish orqali 

maʼlumotlar asosida qaror qabul qilish tizimini shakllantirish iqtisodiy integratsiya samaradorligini 

sezilarli darajada oshirishi aniqlangan[15]. Ilmiy umumlashtirish asosida ushbu yoʻnalishlar 

tizimlashtirilib, mahalla institutining iqtisodiy integratsiyadagi asosiy funksiyalari, ularni amalga 

oshirish mexanizmlari hamda kutilayotgan iqtisodiy natijalari oʻzaro bogʻliq holda quyidagi jadvalda 

aks ettiriladi.  

  1-jadval 

Mahalla institutining iqtisodiy integratsiyadagi funksional tahlili  

№ Yoʻnalish Asosiy mazmuni 

Mexanizm 

(qanday 

ishlaydi) 

Iqtisodiy 

taʼsiri 
Ilmiy izoh 

1 
Gibrid institut 

sifatida 

mahalla 

Mahalla davlat, 

jamiyat va bozor 

oʻrtasidagi 

integratsion tizim 

sifatida faoliyat 

yuritadi 

Davlat siyosati + 

norasmiy 

ijtimoiy aloqalar 

uygʻunligi orqali 

boshqaruv 

amalga oshiriladi 

Resurslar 

samarali 

taqsimlanadi, 

iqtisodiy 

qarorlar 

tezlashadi 

Mahalla rasmiy va 

norasmiy institutlar 

integratsiyasiga 

asoslangan model 

hisoblanadi  

2 
Ijtimoiy 

kapital 

shakllanishi 

Ishonch, 

hamkorlik va 

qoʻshnichilik 

munosabatlari 

iqtisodiy 

faoliyatni qoʻllab-

quvvatlaydi 

Hashar, oʻzaro 

yordam, 

norasmiy 

moliyaviy 

tizimlar orqali 

amalga oshadi 

Tranzaksiya 

xarajatlari 

kamayadi, 

iqtisodiy 

faollik oshadi 

Ijtimoiy kapital 

iqtisodiy oʻsishning 

muhim omili 

sifatida baholanadi 

3 
Bandlikni 

taʼminlash 

Mahalla orqali 

aholi bandligini 

oshirishga 

qaratilgan 

dasturlar amalga 

oshiriladi 

Hokim 

yordamchilari, 

kasbga oʻqitish, 

ishga 

joylashtirish 

mexanizmlari 

Ishsizlik 

kamayadi, 

daromad 

manbalari 

kengayadi 

Mahalla bandlikni 

taʼminlovchi asosiy 

institutsional 

mexanizmlardan 

biri  

4 
Tadbirkorlikn

i rivojlantirish 

Oilaviy biznes va 

kichik 

tadbirkorlik 

qoʻllab-

quvvatlanadi 

Subsidiya, kredit, 

grantlar mahalla 

orqali yetkaziladi 

Yangi 

bizneslar 

paydo boʻladi, 

iqtisodiy 

oʻsish 

tezlashadi 

Mahalla iqtisodiy 

faollikni 

ragʻbatlantiruvchi 

platforma 

hisoblanadi  

5 
Resurslarni 

manzilli 

taqsimlash 

Ijtimoiy va 

iqtisodiy yordam 

aniq ehtiyojga 

qarab beriladi 

“Mahallabay” 

tizim, roʻyxatlar 

(daftarlar) orqali 

aniqlanadi 

Samarasiz 

xarajatlar 

kamayadi, 

ijtimoiy adolat 

oshadi 

Mahalla davlat 

resurslarini 

samarali 

yoʻnaltirish 

imkonini beradi 

6 
Hududiy 

rivojlanish 

Mahalla hududiy 

muammolarni 

aniqlash va hal 

etishda ishtirok 

etadi 

Infratuzilma 

loyihalari, 

jamoatchilik 

ishtiroki 

Hududlar 

oʻrtasidagi 

farqlar 

kamayadi 

Mahalla lokal 

boshqaruvning 

asosiy boʻgʻini 

hisoblanadi  

7 
Raqamli 

integratsiya 

Mahalla tizimi 

raqamli 

platformalar 

orqali 

boshqarilmoqda 

“Onlayn 

mahalla” va 

davlat tizimlari 

integratsiyasi 

Shaffoflik va 

tezkorlik 

oshadi 

Raqamli boshqaruv 

iqtisodiy 

samaradorlikni 

oshiradi  

8 
Ijtimoiy 

himoya 

mexanizmi 

Aholining 

ehtiyojmand 

qatlamlarini 

aniqlash va 

qoʻllab-

quvvatlash 

Mahalla 

darajasida 

monitoring va 

roʻyxatga olish 

Kambagʻallik 

kamayadi, 

ijtimoiy 

barqarorlik 

oshadi 

Mahalla ijtimoiy 

siyosatning amaliy 

instrumenti 

hisoblanadi 

9 
Institutsional 

koʻprik 

funksiyasi 

Davlat va bozor 

oʻrtasida 

vositachilik qiladi 

Davlat dasturlari 

→ mahalla → 

aholi → bozor 

Integratsiya 

kuchayadi, 

iqtisodiy tizim 

yaxlitlashadi 

Mahalla iqtisodiy 

integratsiyaning 

lokal mexanizmi 

hisoblanadi 

10 
Inklyuziv 

iqtisodiy 

oʻsish 

Jamiyatning 

barcha 

qatlamlarini 

iqtisodiy tizimga 

jalb etadi 

Mahallabay 

yondashuv, 

individual 

ishlash 

Tengsizlik 

kamayadi, 

barqaror 

oʻsish 

taʼminlanadi 

Mahalla inklyuziv 

rivojlanish modeli 

sifatida baholanadi 

Ushbu jadval tahlilidan koʻrinib turibdiki, mahalla instituti iqtisodiy integratsiya jarayonlarida 

koʻp funksiyali va strategik ahamiyatga ega boʻlgan institut hisoblanadi. U davlat va bozor oʻrtasida 

vositachi boʻlish bilan birga, ijtimoiy kapitalni iqtisodiy resursga aylantiruvchi va mahalliy 

rivojlanishni taʼminlovchi muhim mexanizm sifatida namoyon boʻladi. 

Tadqiqot natijalari mahalla institutining iqtisodiy integratsiya jarayonlaridagi strategik 

ahamiyatini bir nechta muhim jihatlarda namoyon etdi. 

Birinchidan, mahalla davlat va bozor oʻrtasidagi institutsional vositachilikni taʼminlaydi. Bu 

holat iqtisodiy siyosat samaradorligining hududiy darajada oshishiga xizmat qiladi. Chunki iqtisodiy 

qarorlarning real natijasi ularning joylarda qanday implementatsiya qilinishiga bogʻliq. Ikkinchidan, 

mahalla ijtimoiy kapitalni iqtisodiy resursga aylantiradi. Bozor tizimining samarali ishlashi koʻp 

jihatdan ishonch, axborot almashinuvi va hamkorlik muhiti bilan chambarchas bogʻliq.Mahalla aynan 

ana shu yumshoq institutsional infratuzilmani yaratadi. Uchinchidan, mahalla inklyuziv iqtisodiy 

oʻsish mexanizmi sifatida namoyon boʻladi. U iqtisodiy imkoniyatlardan chetda qolgan qatlamlarni 

bozor munosabatlariga jalb etadi, natijada iqtisodiy tengsizlikni yumshatish va ijtimoiy barqarorlikni 

mustahkamlashga xizmat qiladi. 

Biroq, ayrim cheklovlar ham aniqlangan. Jumladan, hududlar kesimida institutsional 

salohiyatning notekisligi, raqamli infratuzilmaning yetarli emasligi, ayrim hollarda norasmiy 

institutlarning subyektivlikka moyilligi mahallaning iqtisodiy integratsiyadagi samaradorligini 

pasaytirishi mumkin. Shu sababli mahalla tizimini yanada takomillashtirishda professional 

boshqaruv, raqamlashtirish, shaffoflik va hisobdorlik tamoyillarini kuchaytirish zarur. 

Xulosa oʻrnida taʼkidlash joizki, mahalla instituti Oʻzbekiston sharoitida iqtisodiy integratsiya 

jarayonlarining strategik institutsional mexanizmlaridan biri hisoblanadi. U davlat, bozor va jamiyat 

oʻrtasidagi oʻzaro aloqalarni uygʻunlashtirish, resurslarni manzilli taqsimlash, aholi bandligini 

taʼminlash, tadbirkorlikni rivojlantirish va hududiy muammolarni bartaraf etishda muhim rol 

oʻynaydi.Mahalla institutining eng muhim ustunligi uning gibrid tabiatida namoyon boʻladi. Yaʼni, u 

rasmiy boshqaruv vositalari bilan norasmiy ijtimoiy kapitalni birlashtirgan holda iqtisodiy 

siyosatning joylardagi samaradorligini oshiradi. Shu bilan birga, mahalla iqtisodiy integratsiyaning 

inklyuziv modelini shakllantirishga, yaʼni iqtisodiy imkoniyatlarni jamiyatning keng qatlamlariga 

yetkazishga xizmat qiladi.Kelgusida mahalla institutining iqtisodiy integratsiyadagi rolini 

kuchaytirish uchun quyidagi yoʻnalishlarga alohida eʼtibor qaratish maqsadga muvofiq:mahalla 

boshqaruvida raqamli texnologiyalarni keng joriy etish;kadrlar salohiyatini va strategik boshqaruv 

koʻnikmalarini rivojlantirish;shaffoflik va hisobdorlik mexanizmlarini mustahkamlash;mahallaning 

iqtisodiy tashabbuslarini qoʻllab-quvvatlovchi moliyaviy instrumentlarni kengaytirish;hududlararo 

rivojlanish tafovutlarini kamaytirish. 

Demak, mahalla instituti iqtisodiy integratsiyaning nafaqat amaliy, balki strategik institutsional 

modeli sifatida ham ilmiy va amaliy jihatdan katta ahamiyatga ega. 

